
 

 

 

 
လါစဲးပထ့ဘၢၣ် ၃ သီ, ၂၀၁၈ 

 ၀ီၢ်လ့ၢ်မၠဲၣ်, ကီၢ်ပယီၤ - ဖိသၣ်မုၣ်ဖိတဖၣ် တၢ်သးဖံှအတၢ် 
ကိးပသူကိးပသီ မၤပှဲၤကလံၤကျါ, ဖဲအ၀ဲသ့ၣ် လိာ်ကွဲတၢ်ဖု 
ပျံၤလၢဂီၤခီ, ဖဲက၀ီၤဒ့ (၁) ၀ီၢ်လ့ၢ်မၠဲၣ်, လၢအမ့ၢ်၀့ၢ်ဆံးတဖျၢၣ် 
လၢကီၢ်ပယီၤကညီကီၢ်စဲၣ်အပူၤ ဘူးဒီးကၠီၣ်တဲၣ်ကီၢ်ဆၢန့ၣ် 
လီၤ.   

လၢပှၤဒီပုၢ်၀ဲၢ်ပိာ်မုၣ်တဃံံံာ် လ့လ့ဒီးလဲလဲ သးနံၣ် ၁၁ နံၣ်, ခံ 
ဂၤအဂီၢ်, ဆၢကတီၢ်၀ဲအံၤမ့ၢ် တၢ်သူၣ်ပိၢ်သး၀းအဆၢကတီၢ်, 
ဖဲ အ၀ဲသ့ၣ်အိၣ်တမံှၤလၢကီၢ်ကီၠၣ်တဲၣ် အါနံၣ်အါလါ၀ံၤအ 
လီၢ်ခံလီၤ. အ၀ဲသ့ၣ်ဟဲက့ၤတုၤလၢကီၢ်ပယီၤ ဃုာ်ဒီးအ၀ဲ 
သ့ၣ်အဟံၣ်ဖိဃီဖိဖဲတယံာ်ဘၣ်, ဒီးအခဲအံၤအ၀ဲသ့ၣ်မၤန့ၢ် 
တံၤသကိးအါဂၤလံ ဖဲအဟဲက့ၤအိၣ်တၢ်လီၢ်အသီအံၤန့ၣ် 
လီၤ. တၢ်လီၢ်အသီ လၢအဖျါလါဟ့ဖဲတၢ်စူၤခါအဆၢကတီၢ်, 
တမ့ၢ်ထဲအဟ့ၣ်တၢ်လီၢ်အသီ လၢဖိသၣ်ပိာ်မုၣ်တဖၣ်ကလိာ် 
ကွဲအဂီၢ်ဧိၤဘၣ်, ဖဲအံၤ အိၣ်စ့ၢ်ကီးဒီးတီၤဖုၣ်ကိၠအသီတဖျၢၣ် 
လၢအ၀ဲသ့ၣ်ကလဲၤထီၣ်မၤလိတၢ်အဂီၢ်န့ၣ်လီၤ.  

"ပလိာ်ကွဲဖဲအံၤမုာ်မးလီၤ." လ့လ့စံးဘၣ် UNHCR လၢအ 
မ့ၢ်ကရၢလၢအမၤတၢ်ဘၣ်ဃးပှၤဘၣ်ကီဘၣ်ခဲလီၤ. "ဒီးပ 
အဲၣ်ဒိး လဲၤထီၣ်ကိၠဒီးပဆ့ကၤကၠိဖိအသီ တယံာ်ဘၣ်လီၤ." 

တုၤလၢတနံၣ်အံၤ လါမ့ၤအခီၣ်ထံးအကတီၢ်, ဖိသၣ်မုၣ်ဖိတ 
ဃံာ်ခံဂၤ သ့ၣ်ညါထဲကၠိလၢအအိၣ်လၢအူဖၠၣ်ဒဲက၀ီၤ ကီၢ်ကီၠၣ် 
တဲၣ်ဧိၤ, ဖဲအ၀ဲသ့ၣ်အဟံၣ်ဖိဃီဖိအိၣ်တ့ၢ်၀ဲ အါနံၣ်အါအါလါ 
န့ၣ်လီၤ. အူဖၠၣ်မ့ၢ်ဒဲက၀ီၤခွံဖျၢၣ်အကျါတဖျၢၣ် လၢအဟ့ၣ်လီၢ် 
အိၣ်ကဒုပှၤဘၣ်ကီဘၣ်ခဲ ၉၇,၀၀၀ ဂၤ, လၢအါဒၣ်တက့ၢ်မ့ၢ် 
ကညီဒီးကရနံၣ်ဖိ လၢအိၣ်လၢကီၢ်ကၠီၣ်တဲၣ်-ကီၢ်ပယီၤကီၢ်ဆၢ 

လီၤ.  

အ၀ဲသ့ၣ်အမိ, မၠ့ၣ်သါ, သးနံၣ် ၄၃ နံၣ် စံး၀ဲ, "ပအိၣ်လၢဒဲက 
၀ီၤအပူၤ တမ့ၢ်တၢ်အစၢလၢအဂၢၢ်အကျၢၤဘၣ်. လၢပခါဆူ 
ညါအဂီၢ်, လီၤဆီဒၣ်တၢ်လၢဖိသၣ်အဂီၢ်, ပဆၢတဲာ်လီၤပသး 
လၢဂ့ၤတက့ၢ်လၢပဟဲက့ၤ လီၤ." 

ဖဲအ၀ဲသ့ၣ်နၢ်ဟူလၢ ခီဖျိပဒိၣ်တၢ်ပျဲဒီး UNHCR တၢဆ်ီၣ်ထွဲ 
မၤစၢၤအကျဲ ပှၤဘၣ်ကီဘၣ်ခဲ လၢနီၢ်ကစၢ်အတၢ်သးအိၣ်အ 
ဖီခိၣ် မ့ၢ်အဲၣ်ဒိးက့ၤဆူကီၢ်ပယီၤက့ၤသ့တဘျီ, အ၀ဲသ့ၣ်ဆဲး 
ကျိးဒီးဒဲက၀ီၤပှၤဘၣ်မူဘၣ်ဒါ ဒီး UNHCR ဖဲ ၂၀၁၇ န့ၣ် 
လီၤ.  

ကီၢ်ပယီၤမုၢ်ထီၣ်ကလံၤထံး လၢတၢ်တဂၢၢ်တကျၢၤဒီး တၢ်ထီ 
ဒုၣ်ဒါအိၣ်တ့ၢ်နံၣ်ယံာ်အါလါ၀ံၤအလီၢ်ခံ, ဖဲအပူၤကွံာ်စှၤနံၣ် 
အတီၢ်ပူၤ, ထံၣ်ဘၣ်တၢ်လဲၤထီၣ်လဲၤထီအိၣ်ထီၣ် ကယီကယီ 
လၢဟီၣ်က၀ီၤပူၤအဃိ, ပှၤဘၣ်ကီဘၣ်ခဲအဆိကတၢၢ်တက 
ရူၢ်ပှၤ ၇၁ ဂၤ က့ၤကဒါ၀ဲလၢပဒိၣ်တၢ်ပျဲအကျဲ ဖဲလါအီးထိ 
ဘၢၣ် ၂၀၁၆, ဒီးလၢခံပှၤခံကရူၢ်တကရူၢ် ပှၤကညီ ၉၃ ဂၤ, 
က့ၤကဒါ၀ဲဖဲ လါမ့ၤ ၂၀၁၈ န့ၣ်လီၤ. စးထီၣ်လၢ ၂၀၁၂ လံၤ 
လံၤ,  ပှၤက့ၤကဒါလၢနီၢ်ကစၢ်အကျဲ ဆူကီၢ်ပယီၤမုၢ်ထီၣ်က 
လံၤထံး အိၣ်၀ဲခဲလၢာ် ၁၅,၀၀၀ ဃၣ်ဃၣ်လံန့ၣ်လီၤ.  

မၠ့ၣ်သါဒီးအ၀ၤအါစိ, သးနံၣ် ၄၀, ပာ်လီၤအသးလၢကက့ၤ 
ဆူ၀ီၢ်လ့ၢ်မၠဲၣ်, ဃုာ်ဒီးအ၀ဲသ့ၣ်ဖိမုၣ်ယဲၢ်ဂၤ, လၢသးနံၣ်အိၣ် ၅ 
နံၣ် တုၤ ၁၅ နံၣ်အဘၢၣ်စၢၤန့ၣ်လီၤ. မ့ၢ်လၢမၠ့ၣ်သါမ့ၢ်ပှၤလၢ 
၀ီၢ်လ့ၢ် ဒီးအဟံၣ်ဖိဃီဖိအိၣ်ဖဲန့ၣ်အဃိ, အ၀ဲသ့ၣ်က့ၤအိၣ်ဆိ 
ဖဲန့ၣ်ဒီး အဟံၣ်ဖိဃီဖိသ့လီၤ.  

 

 

 

 ကညီကီၢ်စဲၣ်ပှၤဟဲက့ၤ လၢကီၢ်ကီၠၣ်တဲၣ်စံး, 'ဟဲက့ၤတုၤလၢဟံၣ်မုာ်မး' 

လ့လ့ဒီးလဲလဲဒီပုၢ၀ဲ်ၢ်မုၣ်တဃံာ်, 
ကူကၤအ၀ဲသ့ၣ်ကိၠတၢ်ကူတၢ် 
ကၤအသီ လၢကီၢ်ပယီၤ 
 

လ့လ့ဒီးလဲလဲဒီပုၢ်၀ဲၢ်မုၣ်
တဃံာ်, 
ကူကၤအ၀ဲသ့ၣ်ကိၠတၢ်ကူ
တၢ်ကၤသီ 

လၢကီၢ်ပယီအ ၤဂီအ. 



 

 

 
"ဒ်ဖိမုၣ်၀ဲၢ်ကိတဂၤအသိး, ယပတုာ်ယတၢ်ကူၣ်ဘၣ်ကူၣ်သ့ 
ဒ်သိးကဟံးထီၣ် ဖီၣ်ထီၣ်ဟံၣ်ဃီအမူအဒါန့ၣ်လီၤ." အခဲ 
အံၤအ၀ဲဒၣ်ဆိကမိၣ်လၢကထီၣ် တၢ်စုသ့ခီၣ်ဘၣ်တၢ်သိၣ်လိ, 
ဖဲ UNHCR ဟဲအိၣ်သ ကိးဒီးကွၢ်တၢ်အိၣ်သးမၤသးဒ်လဲၣ်ဒီး 
ပှၤက့ၤတဖၣ်, ၀ံၤအလီၢ်ခံလီၤ. 
 

တချုးလၢအ၀ဲသ့ၣ်ဟဲက့ၤ, UNHCR ဟ့ၣ်ကူၣ်ဟံၣ်ဖိဃီဖိ, 
ဒီးဒုးသ့ၣ်ညါအ၀ဲသ့ၣ်တၢ်ဂ့ၢ်တၢ်ကျိၤဘၣ်ဃး တၢ်အိၣ်သးလၢ 
၀ီၢ်လ့ၢ်မၠဲၣ် ဒ်အမ့ၢ်တၢ်ဘံၣ်တၢ်ဘၢအတၢ်အိၣ်သး, တၢ်မၤန့ၢ် 
တၢ်ဆီၣ်ထဲွမၤစၢၤ, ဒီးတၢ်လုၢ်အီၣ်သးသမူအခဲွးအယာ်တ 
ဖၣ်, ဒ်သိး အ၀ဲသ့ၣ်ကသ့ၣ်ညါတၢ်ဂ့ၢ်တၢ်ကျိၤအလၢအလီၢ် 
လၢကဆၢတဲာ်လီၤကစၢ်သးကသ့အဂီၢ်လီၤ.  

ဒ်တၢ်ဟ့ၣ်တၢ်ပျဲတၢ်မၤကျဲတခါအသိး, ကီၢ်ပယီၤပဒိၣ်ဟဲမၤ 
တၢ်သမံထံအခီၣ်ထံးတဘျီဒီးအ၀ဲသ့ၣ် ဒ်သိးကမၤလီၤတံၢ် 
အ၀ဲသ့ၣ်မ့ၢ်ထံဖိကီၢ်ဖိအဂ့ၢ်, ဖဲလါယူၤလံ ၂၀၁၇ လီၤ. ဒ်အ 
မ့ၢ်တၢ်မၤကျဲတခါအသိး, တၢ်ကတဲာ်ကတီၤန့ၢ်အ၀ဲသ့ၣ်, နီၢ် 

ကစၢ်တၢ်အုၣ်သးအလံာ် Certificate of Identity မ့တမ့ၢ် 

“COI” ဒ်သိးကသူ၀ဲဒ်အမ့ၢ် တၢ်လဲၤတၢ်က့ၤအလံာ်အုၣ်သး 
လၢတစိၢ်တလီၢ်အဂီၢ်, လၢကီၢ်ပယီၤပဒိၣ်ထုးထီၣ်ဟ့ၣ်လီၤ 
အ၀ဲသ့ၣ် ဖဲမုၢ်နံၤလၢအဟးထီၣ်န့ၣ်လီၤ.  

 

 

အ၀ဲသ့ၣ်က့ၤအိၣ်၀ဲန့ၣ်န့ၢ်စှၤလါ၀ံၤဒီး,  အိးထီၣ်န့ၢ်ကျးဆံးတဖျၢၣ်လၢ 
အဆါ တၢ်ဖိတၢ်လံၤအကလုာ်ကလုာ်, ဒီးသူၣ်၀ဲတၢ်ဒိးတၢ်လၣ်ကျီးတ 
က့, ဃုာ်ဒီးတၢ်ဆီၣ်ထဲွမၤစၢၤလၢ မၠ့ၣ်သါအဒ့မုၣ်၀ၤအိၣ်န့ၣ်လီၤ. မၠ့ၣ် 
သါဆါတၢ်လၢကျးတခီခီ, တကတီၢ်ဃီအ၀ဲဒၣ်ဒီးအဖိမုၣ်, ခ့ၤန့၀့ၤ 
သးနံၣ် ၁၅, မၤစ့ၢ်ကီးတၢ်မၤလၢဟံၣ် ဒီးလဲၤဆါတၢ်ဒိးတၢ်လၣ်လၢဟီၣ် 
ကအဖၠါ, ဒ်သိးကမၤပဲှၤ ဟံၣ်ဃီအတၢ်လိၣ်သ့ၣ်တဖၣ်အဂီၢ်လီၤ. အ၀ဲ 
ဒၣ်တူၢ်ဘၣ် အအိၣ်လၢ၀ီၢ်လ့ၢ်မ့ၢ်တၢ်လၢအပူၤဖျဲး ဒီးနာ်လၢအလုၢ်အီၣ် 
သးသမူကသ့၀ဲန့ၣ်လီၤ. ၀ီၢ်လ့ၢ်ပှၤကညီအါဂၤ ဒိးသန့ၤထီၣ်သးလၢ 
တၢ်ကၤတၢ်ဒီးကီၢ်ကၠီၣ်တဲၣ် လၢတၢ်လုၢ်အီၣ်သးသမူအဂီၢ်လီၤ. 

 

 

 

 

 

 

 
အ၀ဲဒၣ်အ၀ၤ အါစိ စံး၀ဲ, "ယထံၣ်တၢ်ဆီတလဲဒီး တၢ်လဲၤထီၣ်လဲၤထီ 
မၤအသးအါမးလၢကညီကီၢ်ပူၤ စးထီၣ်လၢပဟးထီၣ်အလီၢ်ခံ, လီၤဆီ 
ဒၣ်တၢ်လၢတၢ်သူၣ်လီၤဆီလီၤတကပၤလီၤ." 

အါစိ, အတၢ်အိၣ်ဆူၣ်အိၣ်ချ့တဂ့ၤအါဘၣ်, ဒီးဘၣ်ဖှဲးအသးလၢကီၢ် 
ကၠီၣ်တဲၣ် ဖ ဲ၂၀၁၆, ဒီးအခဲအံၤဘၣ်ဆဲးအီကသံၣ်ဒ်သိး အတၢ်အိၣ်သး 
ကဘျါက့ၤအဂီၢ်လီၤ. အ၀ဲဒၣ် အတၢ်အိၣ်ဆူၣ်အိၣ်ချ့အတၢ်အိၣ်သး 
ဘၣ်နးအကစၢ်ဒီးအဟံၣ်ဖိဃီဖိ, လီၤဆီဒၣ်တၢ်အတၢ်အိၣ်သးနးထီၣ် 
ဖဲအဟဲက့ၤတုၤ၀ံၤအလီၢ်ခံ, မ့ၢ်လၢကသံၣ်ကသီလၢအလိၣ်ဘၣ်၀ဲ တ 
အိၣ်ဖဲအဘူးဒီး၀ီၢ်လ့ၢ်အဃိလီၤ.  

မ့ၢ်လၢအတၢ်ဆိက့အယံာ်အထၢအဃိသတးဒီး, ခ့ၤန့၀့ၤဘၣ်ဟးထီၣ် 
လၢကိၠ အပူၤကွံာ်စှၤနံၣ် ဖဲအိၣ်ဒံးလၢဒဲက၀ီၤပူၤအခါ, ဒ်သိးကမၤစၢၤ 
အမိၢ် ဒီးလုၢ်အီၣ်အဟံၣ်ဖိဃီဖိအဂီၢ်လီၤ. "ယပၢ် မ့ၢ်လၢအတၢ်အိၣ်ဆူၣ် 
အိၣ်ချ့အတၢ်အိၣ်သးအဃိ အ၀ဲဒၣ်မၤတၢ်တကဲဘၣ်." အ၀ဲဒၣ်စံးဘၣ် 
UNHCR လီၤ.  

 

 

"တုၤမ့ၢ်ပဟဲက့ၤတုၤလၢဟံၣ်ဒီး ပတူၢ်ဘၣ်လၢပအိၣ်ဘၣ်သဘျ့ လၢပ 
ကစၢ်ပှၤတ၀ၢပူၤန့ၣ်လီၤ. လၢဒဲက၀ီၤပူၤ ပဘၣ်ယိၣ်တၢ်လၢခါဆူညါအ 
ဂီၢ်လီၤ. ပမ့ၢ်ဒိးန့ၢ်ဒၣ်လဲာ်တၢ်အီၣ်တၢ်အီတၢ်ဆီၣ်ထဲွမၤစၢၤ ဒီးဘၣ်တၢ်ဒီ 
သဒၢအီၤဂ့ၤဘၣ်ဆၣ်, ပတသ့ၣ်ညါ ခါဆူညါတၢ်ကမၤသးဒ်လဲၣ်ဘၣ်." 
မၠ့ၣ်သါစံး၀ဲလီၤ. 

 

 

မၠ့ၣ်သါဆ့ၣ်နီၤဆါတၢ်လၢကျးအပူၤ  

 

မၠ့ၣ်သါသူၣ်လီၤတၢ်ဒိးတၢ်လၣ်လၢ အဟံၣ်ချၢကရၢၢ်အပူၤ 
 



 

 

UNHCR ဟ့ၣ်ကူၣ်အ၀ဲသ့ၣ်စ့ၢ်ကီးလၢ ကဟဲက့ၤစိာ်လံာ် 
အုၣ်သးတခါဂ့ၤတခါဂ့ၤ, ဒ်အမ့ၢ်ကသံၣ်အလံာ်အုၣ်သး, 
တၢ်သိၣ်လိအလံာ်အုၣ်သး, ဒီးတၢ်ကူၣ်ဘၣ်ကူၣ်သ့အလံာ် 
အုၣ်သးဒီးအ၀ဲသ့ၣ်လီၤ. တချုးလၢအ၀ဲသ့ၣ်ဟးထီၣ်လၢ 

ဒဲက၀ီၤ, အ၀ဲသ့ၣ် ကဘၣ်ဒိးမၤကွၢ်သးလၢ Internation- 

al Organization for Migration (IOM), ဒ်သိးတၢ်ကမၤ 

ကွၢ်အ၀ဲသ့ၣ်လၢ လဲၤတၢ်က့ၤတၢ်ကဲတကဲ, ဒီး Humani- 

ty & Inclusion (HI) ကရၢတခီ ကဒုးသ့ၣ်နီၣ်အ၀ဲသ့ၣ် 
ဘၣ်ဃး တၢ်သ့ၣ်ညါမ့ၣ်ပိၢ်အတၢ်လီၤပျံၤအဂ့ၢ်လီၤ.  

UNHCR ဒီး World Food Programme (WFP) စ့ၢ်ကီး 
ဟ့ၣ်လီၤအ၀ဲသ့ၣ်လၢစ့တၢ်မၤစၢၤ စ့ယိၤ ၅၆,၀၀၀ ဘး 
(၁,၇၀၀ အမဲရကၤဒီလၣ်) ဒ်သိးကမၤစၢၤအ၀ဲသ့ၣ်လၢ 
တၢ်လဲၤတၢ်က့ၤအလဲ, တၢ်သူၣ်လီၤဆီလီၤကဒါတၢ်အိၣ် 
မူ, ဒီးတၢ်ဆီၣ်ထဲွလၢ တၢ်အီၣ်တၢ်အီအဂီၢ်ဃုလါ, တချုး 
လၢအ၀ဲသ့ၣ်ဟးထီၣ်န့ၣ်လီၤ. အ၀ဲသ့ၣ်ဒိးန့ၢ်စ့ၢ်ကီး ဟံၣ် 
တၢ်လိၣ်လၢအမ့ၢ် ပ့ၢ်ပီၤ, ပိာ်မုၣ်တၢ်ကဆှဲကဆှီအပီးလီ, 
တၢ်လဲၤတၢ်က့ၤထၢၣ် ဒီးပလးစတ့းလံာ်ဒၢ လၢကပာ်အ 
၀ဲသ့ၣ်လံာ်က့လဲၢ်က့အဂီၢ်လီၤ.ထံဂုၤကီၢ်ဂၤတၢ်မၤပူၤဖျဲး 
ကရၢ International Rescue Committee (IRC) ဟ့ၣ် 
လီၤစ့ၢ်ကီးဟံၣ်တဖျၢၣ်စုာ်စုာ် နီၢ်ခိတၢ်ကဆှဲကဆှီပီးလီ 
ဒီးတၢ်မၤကဆှီထံတၢ်ဖိတၢ်လံၤသ့ၣ်တဖၣ်လီၤ.  
 
ဖဲလါမ့ၤ ၇ သီ, ၂၀၁၈, အ၀ဲသ့ၣ်မ့ၢ်ဟံၣ်ဖိဃီဖိတဒူၣ်လၢ 
ပှၤဘၣ်ကီဘၣ်ခဲတကရူၢ်အကျါ လၢဘၣ်တၢ်ဆှၢအ၀ဲသ့ၣ်  

ဒီးဘးစ်ကါလၢ IOM ရဲၣ်ကျဲၤ၀ဲလၢကီၠၣ်တဲၣ်ပဒိၣ်တၢ်ကွၢ် 
ထွဲအဖီလာ်, ခီဂာ်မဲၢ်ဆီး-မၠး၀တံၣ်တိာ်ဆူကီၢ်ပယီၤအပူၤ 
ဖဲအ၀ဲသ့ၣ်ဘၣ်တၢ်တူၢ်လိာ်မုာ်အီၤ လၢကညီကီၢ်စဲၣ်ကိ 
တိာ်ခိၣ်ကျၢၢ် နါခ့ၤထွ့မၠ့ၣ်ဒီးခိၣ်နၢ်လၢအဂၤအါဂၤ, ဖဲ 
ကၠီၣ်လိကံၠတၢ်တူၢ်လိာ်မုာ်အလီၢ် န့ၣ်လီၤ.  

ဖဲတၢ်တူၢ်လိာ်အမူးအဆၢကတီၢ်, ဟံၣ်တဖျၢၣ်စုာ်စုာ်ဒိး 

န့ၢ်စ့တၢ်မၤစၢၤကဒီးလၢ Myanmar Red Cross 

Society ကရၢ ဒီးကညီကီၢ်စဲၣ်ပဒိၣ်, ခဲလၢာ်ပာ်ဖှိၣ်ထီၣ် 
ဘးစ့ပယီၤ ၆၀၀,၀၀၀ ကၠး (အမဲရကၤဒီလၣ် ၄၀၀) လၢ 
ဟံၣ်တဖျၢၣ်စုာ်စုာ်န့ၣ်လီၤ.  

ဖဲန့ၣ်တၢ်နုာ်လီၤဟးထီၣ်ထံလီၢ်ကီၢ်ပူၤပဒိၣ် ထုးထီၣ်ဟ့ၣ် 
လီၤအ၀ဲသ့ၣ်တဘျီဃီ ဟံၣ်ဒူၣ်စရီအလံာ်လၢတစိၢ်တ 
လီၢ်အဂီၢ်, ဒီး လၢခံတနံၤ အ၀ဲသ့ၣ်ဒိးန့ၢ်ဟံၣ်ဒူၣ်စရီလၢ 
အဂၢၢ်အကျၢၤန့ၣ်လီၤ.  

တဟါဃီ ကညီကီၢ်စဲၣ်ပဒိၣ် ရဲၣ်ကျဲၤန့ၢ်တၢ်လဲၤတၢ်က့ၤ 
လၢကက့ၤဆူ၀ီၢ်လ့ၢ်မၠဲၣ်, ဒီးတၢ်လဲၤလၢကျဲမုၢ်ခိၣ်စှၤနၣ် 
ရံၣ်၀ံၤအလီၢ်ခံ, အ၀ဲသ့ၣ်က့ၤတုၤ၀ီၢ်လ့ၢ်မၠဲၣ်တနၤဃီလီၤ.  

"ပတူၢ်ဘၣ်ဒ်သိးပဟဲက့ၤတုၤဘၣ်လၢ ပကစၢ်ပှၤတ၀ၢအ 
အိၣ် ဖဲပဘူးပတံၢ်တဖၣ်အိၣ်၀ဲလီၤ. မ့ၢ်တၢ်အမုာ်လၢဟဲ 
က့ၤတုၤဘၣ်လၢဟံၣ် ဖဲပမ့ၢ်ထံဖိကီၢ်ဖိန့ၣ်လီၤ." မၠ့ၣ်သါ 
စံး၀ဲ, ဒီးစံးဒံး၀ဲလၢအ၀ဲဒၣ်အဟံၣ်ဖိဃီဖိမုၢ်လၢ်၀ဲလၢ တ 
ယံာ်ဘၣ်ကပှ့ၤဟီၣ်ခိၣ်လီၢ်တက၀ီၤ ဒ်သိးကသူၣ်ထီၣ်အ 
ဟံၣ် ဆူညါတယံာ်ဘၣ်န့ၣ်လီၤ.  

 

 

အါစိ, ဃုာ်ဒီးအဖိမုၣ်ဒီးအမါ, ဆၢထၢၣ်လၢအ၀ဲသ့ၣ်ဟံၣ်ဖိဃီဖိတၢ်ဆါကျးအမဲာ်ညါ 
 



 

 

လၢတၢ်သ့ၣ်ညါအါထီၣ်တၢ်ဂ့ၢ်တၢ်ကျိၤအဂီၢ်, ဆဲးကျိးဒီး UNHCR အပှၤမၤတၢ်ဖိတဂၤဂ့ၤတဂၤဂ့ၤလၢဒဲက၀ီၤအပူၤ ဖ ဲVRC တၢ်သူၣ်ထီၣ်, UNHCR တၢ ်မၤလီၢ ်ဒီးမ့တမ့ၢ ်UNHCR 

Information Management Unit - Thailand:  

imumaesot@unhcr.org or www.commonservice.info 

 

 

 

 

 

 

 

 

 

 

 

 

 

 

 

ဖဲ ခ့ၤန့၀့ၤ, သးနံၣ် ၁၅ နံၣ်, ဃုတၢ်ခွဲးတၢ်ယာ်လၢက 
ထီၣ်တၢ်စုသ့ခီၣ်ဘၣ်တၢ်သိၣ်လိ ဒီးအဒ့မုၣ်အဆံးက 
တၢၢ်ခံဂၤ ဆံးဒံးလၢကထီၣ်ကၠိအဂီၢ်အခါ, ပှၤတဃ ံာ်ခံ 
ဂၤဂံၢ်မုၢ်နံၤမုၢ်သီလၢ ကၠိနံၣ်အသီကစးထီၣ်အဆၢကတီၢ် 
ဖဲလဲၣ်န့ၣ်လီၤ. အ၀ဲသ့ၣ်ဘၣ်ယိၣ်၀ဲနာ်သက့လၢ ကၠိလၢ 
ကလဲၤထီၣ်ကမ့ၢ်တၢ်လီၤဆီဒီး ကၠိလၢအ၀ဲသ့ၣ်အိၣ်ညီ 
နုၢ်၀ဲလၢဒဲက၀ီၤဘၣ်ဆၣ်, အ၀ဲသ့ၣ်သူၣ်ပိၢ်သး၀းလၢ က 
စးထီၣ်ထီၣ်ကၠိ, ဒီးကွၢ်လၢ်ဆူညါတၢ်မံမီၢ်လၢကဟဲန့ၣ် 
လီၤ. 

"တုၤမ့ၢ်ပဒိၣ်ထီၣ်ဒီးပအဲၣ်ဒိးကဲထီၣ်ကၠိသရၣ်မုၣ်, ဒီးပ 
ကဒုးအိၣ်ထီၣ် တၢ်လီၢ်လီၤသးဖှံလၢဖိသၣ်ကမၤလိတၢ် 
အဂီၢ်လီၤ." လဲလဲကိးပသူထီၣ် ဖဲအ၀ဲဒၣ်က့ၤဖုကဒါဆူ 
အသကိးအိၣ်န့ၣ်လီၤ.  

 
 

 

အါစိဒီးမၠ့ၣ်သါ အဖိမုၣ်ဖိတဖၣ် 
 

အါစိ, မၠ့ၣ်သါ ဒီးအ၀ဲသ့ၣ်အဟံၣ်ဖိဃီဖိအဂ့ၢ်, မ့ၢ်တၢ်အ 
ဒိလၢအပာ်ဖျါ တၢ်ခွဲးတၢ်ယာ်ဒီးတၢ်တၤတၢ်အိၣ်ဃါဃုာ် 
လၢအိၣ်ခိးပာ်အ၀ဲသ့ၣ်, ဖဲအစးထီၣ်သူၣ်ထီၣ်ကဒါအ 
တၢ်အိၣ်မူ လၢအ၀ဲသ့ၣ်အထံလီၢ်ကီၢ်ပူၤန့ၣ်လီၤ.  

 

 

 

mailto:imumaesot@unhcr.org
http://www.commonservice.info/

